
აბსტრაქტი 

   დღევანდელ ცვალებად ბიზნეს გარემოში გუნდი ორგანიზაციის ერთერთი 

მნიშვნელოვანი ნაწილია. ორგანიზაციები ხშირად იყენებენ მმართველობის ამ 

მეთოდს.  

   კონკურენტუნარიან გარემოში ადაპტაციისთვის პირველ რიგში გუნდის წევრების  

მობილიზება და მაღალი კვალიფიკაციაა საჭირო. ორგანიზაცია შედგება იმ 

ადამიანთა ჯგუფისგან, რომლებიც ერთიანი მიზნისკენ მიიღწვიან განსაზღვრული 

სამოქმედო გეგმის მიხედვით. წარმატებული გუნდი კი განსაზღვრავს ორგანიზაციის 

წარმატებას. 

   ეფექტური გუნდი შედგება წინასწარ სწორად შერჩეული ადამიანებისგან, 

რომლებსაც გააჩნიათ საერთო მიზანი, ხოლო ამ მიზნის მისაღწევად ერთთმანეთთან 

მჭიდრო კომუნიკაციის საშუალებით სახავენ გეგმებს,  თუ როგორ უნდა შესრულდეს 

ესა თუ ის ამოცანა. ხშირ შემთხვევაში გუნდს ყავს ლიდერი, რომელიც ეხმარება 

გუნდის წევრებს სწორად დასახონ პრიორიტეტები, შეიმუშავონ სწორი გეგმა და 

მიიღონ გადაწყვეტილება. გუნდის ლიდერი ზრუნავს გუნდის წევრთა 

მოტივაციაზეც, რადგან მოტივაცია თამაშობს დიდ როლს ორგანიზაციის გაზრდასა 

და განვითარებაში. 

მნიშვნელოვანია გუნდის წევრების სწრაფი და სწორი  რეაგირება გარემოში 

მომხდარ ნებისმიერ ცვლილებებზე. გუნდი მუდამ მზად უნდა იყოს ნებისმიერი 

გამოწვევისთვის, რისთვისაც საჭიროა გუნდის წევრების პროფესიონალიზმი და მათი 

ლოიალური დამოკიდებულება სხვა გუნდის წევრებისა და ლიდერის მიმართ.   

ნაშრომში განვიხილავთ, თუ როგორ იქმნებიან გუნდები ორგანიზაციაში, მათ 

ტიპებს და ამასთანავე ვისაუბრებთ გუნდის ლიდერზე თუ რა დიდი მნიშვნელობა 

აქვს ლიდერის სწორ დამოკიდებულებას და თვისებებს როგორც გუნდისთვის ასევე 

ორგანიზაციისთვის. მოტივაციის მნიშვნელობაზე და ჩვენ მიერ შესწავლილ 

ორგანიზაციაში თუ რა მოტივაციის მეთოდებს ანიჭებენ უპირატესობას.  

 

 

 

 

 

 

 

 

 

 

 

 

 

 

 

 

 

 


